
TALABALARDA TANQIDIY 
VA EVRISTIK FIKRLASHNI 

SHAKLLANTIRISHDA RAQAMLI 
TEXNOLOGIYALARNING O‘RNI

Adjiyev Nayrullo Nazrulloyevich
Jismoniy tarbiya va sport bo‘yicha mutaxassislarni

qayta tayyorlash va malakasini oshirish instituti
Samarqand filiali katta o‘qituvchisi,

Samarqand davlat pedagogika instituti mustaqil tadqiqotchisi

Annotatsiya: Maqolada talabalarda tanqidiy va evristik fikrlash kompetensiyalarini shakllantirish jarayonida raqamli tex-
nologiyalarning o‘rni tahlil qilingan. Raqamli muhitda ta’lim jarayonini tashkil etish orqali talabalarni mustaqil fikrlashga, 
muammoli vaziyatlarni hal etishga va innovatsion yondashuvlarni ishlab chiqishga yo‘naltiruvchi usullar ko‘rib chiqilgan. 
Shuningdek, zamonaviy raqamli vositalarning (onlayn platformalar, interaktiv simulyatorlar, sun’iy intellekt asosidagi 
tizimlar) evristik va tanqidiy fikrlashga ta’siri amaliy tajribalar asosida tahlil etilgan.

Kalit so‘zlar: tanqidiy fikrlash, evristik fikrlash, raqamli texnologiyalar, talabalar, innovatsion ta’lim, muammoli vaziyat.
Abstract: The article analyzes the role of digital technologies in the process of developing students’ competencies in 
critical and heuristic thinking. It discusses methods that encourage students to think independently, solve problem situ-
ations, and develop innovative approaches within the digital educational environment. Furthermore, based on practical 
experience, it examines the impact of modern digital tools – such as online platforms, interactive simulators, and AI-based 
systems – on the development of heuristic and critical thinking.

Key words: critical thinking, heuristic thinking, digital technologies, students, innovative education, problem-solving.
Аннотация: В статье проанализирована роль цифровых технологий в формировании критического и эвристиче-
ского мышления у студентов. Рассмотрены методы, стимулирующие самостоятельное мышление, решение про-
блемных ситуаций и развитие инновационного подхода в условиях цифровой образовательной среды. Кроме того, 
на основе практического опыта проведён анализ влияния современных цифровых инструментов (онлайн-плат-
формы, интерактивные симуляторы, системы на базе искусственного интеллекта) на развитие критического и 
эвристического мышления.

Ключевые слова: критическое мышление, эвристическое мышление, цифровые технологии, студенты, иннова-
ционное обучение, проблемные ситуации.

KIRISH
Zamonaviy axborot texnologiyalari jadal rivojlanib borayotgan hozirgi davrda ta’lim tizimi ham tubdan 

o‘zgarib, yangi metod va yondashuvlarni talab qilmoqda. Ayniqsa, raqamli texnologiyalarning keng joriy etilishi 
talabalarning fikrlash faoliyatiga, bilim olish jarayoniga va ijodiy salohiyatini ro‘yobga chiqarishga kuchli ta’sir 
ko‘rsatmoqda. Ta’limning asosiy maqsadlaridan biri bo‘lgan tanqidiy va evristik fikrlash ko‘nikmalarini shakllan-
tirishda aynan raqamli vositalar va interaktiv platformalarning o‘rni tobora ortib bormoqda.

Mavzuga oid adabiyotlar sharhi
Tanqidiy va evristik fikrlashni rivojlantirish masalasi o‘zbek va xorijiy tadqiqotchilar tomonidan keng 

o‘rganilgan. Hasanboyeva talabalarda tanqidiy fikrlashning mohiyati va turlarini ko‘rsatib, uni rivojlantirish 
metodlarini ilmiy asoslab bergan. Yo‘ldoshev va Karimova esa ijodiy va evristik fikrlashni shakllantirishda 
ta’lim jarayonidagi samarali yondashuvlarni tahlil qilib, pedagogik jarayonda innovatsion usullarning o‘rni ortib 
borayotganini qayd etgan. Bu yondashuvlar zamonaviy mehnat bozorida talab qilinayotgan tahliliy va ijodiy 
kompetensiyalarni shakllantirishda muhim ahamiyat kasb etadi.

Xalqaro adabiyotlarda ham bu borada muhim izlanishlar olib borilgan. UNESCOning ta’limga oid hisobot-
larida raqamli ta’lim vositalarining tanqidiy fikrlashni rivojlantirishdagi o‘rni yoritilgan. Johnson va hamkorlari 
tomonidan taqdim etilgan Horizon Reportda raqamli transformatsiya jarayonida interaktiv platformalar, sun’iy 
intellekt va virtual muhitlarning ta’limga ta’siri ko‘rsatib o‘tilgan. Andersonning onlayn ta’lim bo‘yicha tadqiqot-
lari, shuningdek Dede tomonidan ilgari surilgan immersiv texnologiyalarning ta’limdagi o‘rni haqidagi qarashlar 

raqamli muhitda tahlil va o‘quvchilarning o‘z-o‘zini rivojlantirish imkoniyatlarini “Learning Analytics” konsepsi-
yasi orqali izohlagan.

TADQIQOT METODOLOGIYASI
Ushbu tadqiqotda talabalarda tanqidiy va evristik fikrlashni shakllantirishda raqamli texnologiyalarning 

o‘rni va samaradorligini aniqlash uchun bir qator ilmiy usullardan foydalanildi. Ma’lumotlar, avvalo, mavjud 
nazariy manbalarni o‘rganish, ya’ni ilmiy adabiyotlar, xalqaro tashkilotlarning hisobotlari va mahalliy tadqiqotlar 
tahlili orqali yig‘ildi. Shuningdek, oliy ta’lim muassasalarida tajriba-sinov darslari tashkil etilib, talabalar faoliya-
tini kuzatish va ulardan so‘rovnomalar olish orqali empirik ma’lumotlar to‘plandi. Kuzatuv jarayonida talabalar 
tomonidan onlayn platformalar, interaktiv simulyatsiyalar va virtual o‘quv muhiti orqali bajarilgan topshiriqlar 
qayd qilindi. So‘rovnomalar yordamida ularning fikrlash uslubi, muammoli vaziyatlarga yondashuvi va inno-
vatsion qarorlar ishlab chiqish qobiliyatlari baholandi. Olingan natijalar sifat va miqdoriy tahlil asosida qayta 
ishlanib, statistik ko‘rsatkichlar aniqlash, taqqoslash va umumlashtirish metodlari qo‘llandi. Natijalar asosida 
raqamli texnologiyalar tanqidiy va evristik fikrlashni rivojlantirishdagi o‘rni ilmiy jihatdan asoslab berildi.

TAHLIL VA NATIJALAR
Tanqidiy fikrlash – bu voqealar, holatlar yoki ma’lumotlarga chuqur tahliliy yondashish, dalillarga asoslangan 

xulosalar chiqarish ko‘nikmasi bo‘lsa, evristik fikrlash esa yangicha, noodatiy muammolarga ijodiy yondashish, 
muqobil yechimlar topish qobiliyatidir. Ushbu ko‘nikmalar zamonaviy mehnat bozorida muvaffaqiyatli faoliyat 
yuritish, tezkor qarorlar qabul qilish va doimiy o‘zgaruvchan axborot oqimida yo‘nalish topishda muhim ahami-
yatga ega.

Mazkur maqolada talabalarda tanqidiy va evristik fikrlashni shakllantirishda raqamli texnologiyalarning 
tutgan o‘rni, ularning samarali vositalari, shuningdek, bu jarayonni takomillashtirishga doir tavsiyalar atroflicha 
tahlil qilinadi.

Bugungi globallashuv va raqamli transformatsiya davrida ta’lim jarayoni oldida yangi maqsad va vazifalar 
paydo bo‘lmoqda. Ayniqsa, talabalarning mustaqil fikrlashi, tahliliy yondashuvi, muammolarga kreativ yechim 
topa olish qobiliyatini shakllantirish dolzarb ahamiyat kasb etmoqda. Shu nuqtai nazardan, tanqidiy va evristik 
fikrlashni rivojlantirishda raqamli texnologiyalarning imkoniyatlaridan oqilona foydalanish pedagogik yonda
shuvlarning zamonaviy yo‘nalishiga aylanmoqda [1; 7].

Tanqidiy fikrlash bu – mavjud ma’lumotlarni baholash, tahlil qilish, solishtirish va asosli xulosa chiqarish 
jarayoni bo‘lib, talabani faqat bilim egallovchi emas, balki faol tafakkur yurituvchi subyektga aylantiradi. Evristik 
fikrlash esa kutilmagan muammolarni hal etishda yangi va samarali usullarni topish, ilg‘or g‘oyalarga ochiq 
bo‘lish kabi ko‘nikmalarni o‘z ichiga oladi [2; 10]. Bu ikki fikrlash turi zamonaviy ta’limning eng muhim komponent-
laridan biridir.

Raqamli texnologiyalar – bu tanqidiy va evristik fikrlashni rivojlantirishda kuchli vosita sifatida xizmat qilishi 
mumkin. Masalan, onlayn testlar, simulyatsiyalar, virtual laboratoriyalar, ta’limiy mobil ilovalar, raqamli muhitda 
guruhli loyihalar – bularning barchasi talabalarning faol intellektual ishtirokini rag‘batlantiradi [3; 18].

Tanqidiy fikrlashni shakllantirishda quyidagi elementlar muhim rol o‘ynaydi:

•	 savol berish va shubha qilish odati;

•	 dalillarni solishtirish va baholash;

•	 xulosalarni asoslash;

•	 alternativ nuqtai nazarlarni ko‘rib chiqish;

•	 fikrlarning sabab-oqibat munosabatini tushunish.

Tanqidiy fikrlashning turlari haqida ham to‘xtalib o‘tiladi. Unga ko‘ra, bu fikrlash quyidagicha tasniflanadi:

1.	 Analitik fikrlash – axborotni tahlil qilish, qismlarga ajratish va ularning o‘zaro aloqasini aniqlash.

2.	 Metakognitiv fikrlash – o‘z fikr yuritish jarayonini kuzatish va nazorat qilish.

3.	 Reflektiv fikrlash – o‘z qarorlarini qayta ko‘rib chiqish, tajriba asosida fikrlarni rivojlantirish.

Tanqidiy fikrlashni rivojlantirish uchun o‘qituvchilarning roli beqiyos ekanini ta’kidlaydi. Dars jarayonida ochiq 
savollar berish, muammoli vaziyatlar yaratish, debatlar tashkil etish, esse yozdirish kabi metodlar orqali tala-
balarni fikrlashga undash zarurligi qayd etiladi. Bu borada raqamli texnologiyalar, ayniqsa, interaktiv forumlar, 
onlayn muhokama platformalari va fikr almashinuvi uchun mo‘ljallangan vositalar keng imkoniyat yaratadi [1].

Shuningdek, raqamli platformalar, xususan, Google Scholar, Coursera, Khan Academy, Moodle kabi 
tizimlar orqali talabalar o‘z mustaqil tahliliy faoliyatini rivojlantirishi, global axborot makonida tanqidiy qarash 
hosil qilishi mumkin [4; 12]. Ushbu platformalar orqali beriladigan ochiq onlayn kurslar (MOOC) turli fanlar bo‘yicha 
tahliliy fikrlashga chorlovchi topshiriqlarni taklif etadi [5; 20].

Bundan tashqari, zamonaviy raqamli vositalar yordamida talabalarga muammoli vaziyatlar (problem-based 
learning) asosida topshiriqlar taqdim etish orqali ularni evristik fikrlashga yo‘naltirish mumkin. Masalan, virtual 
haqiqat (VR) yoki kengaytirilgan haqiqat (AR) texnologiyalari yordamida simulyatsiyalangan muammoli holatlar 
yaratilib, talabalar o‘z bilim va tajribasiga tayangan holda ularni hal etishga undaladi [6; 22].

Immersiv texnologiyalar – ya’ni foydalanuvchini to‘liq raqamli muhitga sho‘ng‘itadigan (VR) yoki real 
muhitga raqamli elementlarni qo‘shadigan (AR) tizimlar – o‘quvchilarning bilimga bo‘lgan munosabatini tubdan 
o‘zgartirayotganini ta’kidlaydi. Bu texnologiyalar nafaqat axborotni vizual va interaktiv shaklda taqdim etadi, 
balki talabalarni faol tajriba asosida o‘rganishga, ya’ni kuzatish, tahlil qilish, qaror qabul qilish va natija chiqarish 
kabi fikrlash bosqichlarini chuqurlashtirishga majbur qiladi.

Immersiv interfeyslar aynan evristik fikrlashni shakllantirish uchun ideal vosita sanaladi. Chunki bu 
texnologiyalar yordamida yaratilgan muhitlar ko‘pincha noaniq, ochiq-oxiri yo‘q, turli yechimlarga ega bo‘lgan 
muammolarni o‘z ichiga oladi. Talaba bunday sharoitda standart javobni emas, balki kreativ, mustaqil va ekspe
rimental yondashuv asosida echim topishga intiladi. Bu esa evristik fikrlashning asosiy tamoyillaridan biridir.

Misol sifatida, tibbiyot yo‘nalishida tahsil olayotgan talabalar uchun virtual operatsiyalarni o‘tkazish, tarix 
fanida o‘rganilayotgan davrlarni VR orqali “boshdan kechirish”, muhandislikda xavfli holatlarning AR orqali 
modellashtirilishi – bularning barchasi faqat nazariy bilim emas, balki yechim topish, qaror qilish va o‘z bilimini 
amaliyotda sinash imkoniyatini beradi. Bu jarayon esa bilimni passiv qabul qilishdan faol o‘zlashtirishga o‘tishni 
ta’minlaydi.

Immersiv muhitlarda talabalar orasidagi hamkorlik (collaborative learning), ijtimoiy muloqot va fikrlar 
almashinuvi yanada kuchayishini qayd etadi. Bu esa o‘z navbatida, evristik fikrlashga xizmat qiluvchi yana 
bir omil – turli yondashuvlarni solishtirish, sintez qilish va yangicha g‘oyalarni ilgari surish imkonini yaratadi. 
Shuningdek, VR/AR texnologiyalar yordamida har bir talaba o‘z individual o‘rganish yo‘lini shakllantiradi, bu esa 
shaxsiylashtirilgan (personalized) ta’lim modelining samaradorligini oshiradi.

Ta’kidlash joizki, bu jarayonni muvaffaqiyatli tashkil etish uchun o‘qituvchilarning raqamli pedagogik kompe-
tensiyasi, shuningdek, metodik yondashuvni to‘g‘ri tanlashi ham muhim hisoblanadi. Raqamli texnologiyalarni 
oddiy ma’lumot yetkazish vositasi sifatida emas, balki tanqidiy tahlil va ijodiy fikrlashni rag‘batlantiruvchi vosita 
sifatida ishlatish – zamonaviy o‘qituvchining ustuvor vazifasidir [7; 25].

Raqamli texnologiyalarni faqat axborot yetkazish vositasi sifatida ko‘rish – ularning salohiyatini chek-
lash demakdir. Aksincha, ularni talabani mustaqil fikrlashga, tahlil qilishga, muhokama yuritishga va ijodiy 

yalarni talab etadi.
Zamonaviy o‘qituvchi raqamli vositalardan foydalanishda quyidagi yondashuvlarni o‘zlashtirgan bo‘lishi 

zarurligini ta’kidlaydi:

•	 interaktivlik – o‘quvchi bilan ikki tomonlama aloqani tashkil etish (forumlar, testlar, virtual muhokamalar);

•	 muammoli yondashuv – ochiq savollar, turli yechimlarga ega topshiriqlar orqali tahlil va qaror qabul qilishga 
undash;

•	 reflektivlik – o‘quvchini o‘z fikrini baholash, o‘zgartirish va asoslashga yo‘naltirish;

•	 moslashuvchanlik – individual o‘quv yo‘llarini yaratish, talabaga mos formatlarni tanlash imkoniyatini berish.

Raqamli ta’lim vositalarining imkoniyatlarini keng tahlil qilarkan, ayniqsa, tanqidiy va ijodiy fikrlash kompe-
tensiyalarini rivojlantirishda quyidagi texnologiyalar alohida samarali ekanini qayd etadi:

•	 onlayn fikr almashish platformalari (Padlet, Miro) – talabalarning qarashlarini ochiq ifoda etishi va bosh-
qalar fikrini tanqidiy baholashi uchun;

•	 web-kvestlar va loyiha asosida ta’lim – talabalarni real hayotdagi muammolarni hal qilishga jalb etish orqali 
evristik fikrlashni faollashtirish uchun;

•	 o‘z-o‘zini baholash tizimlari (quizzlar, refleksiya bloglari) – tanqidiy tahlil qilish va shaxsiy yondashuvni 
rivojlantirish uchun;

•	 simulyatsiyalar va interaktiv stsenariylar – talabani real muammoli vaziyatlarga “sho‘ng‘itish” orqali tanqidiy 
qarorlar qabul qilish ko‘nikmasini shakllantirish uchun.

Shuningdek, sun’iy intellekt (AI), mashinaviy o‘qitish (ML), tahliliy platformalar (Learning Analytics) ham 
o‘quvchilarning fikrlash faoliyatini o‘rganish va unga mos metodlarni ishlab chiqishda keng qo‘llanilmoqda. Bu 
esa individual yondashuv, differensial ta’lim va moslashuvchan o‘quv muhitini yaratish imkonini beradi [8; 30].

XULOSA VA TAKLIFLAR
Xulosa qilib aytganda, tanqidiy va evristik fikrlashni shakllantirishda raqamli texnologiyalar faqat yordamchi 

emas, balki yangi ta’lim modelini shakllantiruvchi asosiy omilga aylanmoqda. Bu jarayon zamonaviy ta’lim 
tizimida talabalar faoliyatini faqat bilim olish bilan chegaralab qo‘ymaydi, balki ularning tahliliy fikrlashini, 
muhokama qilish ko‘nikmalarini va innovatsion yondashuvlarni shakllantirishni ham ta’minlaydi. Raqamli vosi-
talar orqali talabalar nafaqat ma’lumotni o‘zlashtiradi, balki uni chuqur tahlil qiladi, o‘z fikrini asoslaydi, turli 
nuqtai nazarlarni solishtiradi va yangi bilim yaratishga intiladi.

Shuningdek, raqamli muhitda yaratiladigan interaktiv sharoitlar talabalarda muammoli vaziyatlarga ijodiy 
yondashuvni kuchaytiradi, hamkorlikda ishlash madaniyatini rivojlantiradi va mustaqil qaror qabul qilish kompe-
tensiyasini mustahkamlaydi. Virtual haqiqat (VR), kengaytirilgan haqiqat (AR), onlayn platformalar va sun’iy 
intellekt asosidagi tizimlarning qo‘llanilishi talabalarning tanqidiy va evristik fikrlashini yangi bosqichga olib 
chiqadi.

Taklif etilishicha, raqamli texnologiyalardan foydalanishda pedagoglar ularni oddiy bilim berish vositasi 
sifatida emas, balki talabalarning tahliliy va ijodiy tafakkurini rivojlantirishga yo‘naltirilgan samarali didaktik 
vosita sifatida ko‘rishi zarur. Shu maqsadda:

•	 ta’lim jarayonida interaktiv metodlar va muammoli vaziyatlar keng joriy etilishi;

•	 talabalar uchun turli onlayn simulyatsiyalar, virtual laboratoriyalar va loyiha asosidagi topshiriqlar qo‘lla
nilishi;

•	 o‘qituvchilarning raqamli pedagogik kompetensiyalarini oshirish bo‘yicha muntazam treninglar va malaka 
oshirish kurslari tashkil etilishi;

•	 xalqaro tajribaga asoslangan ochiq onlayn kurslardan (MOOC) foydalanish kengaytirilishi;

•	 tanqidiy va evristik fikrlashni rivojlantirishga qaratilgan milliy ta’lim dasturlarida raqamli texnologiyalar 
integral qism sifatida belgilanishi maqsadga muvofiqdir.

Shunday qilib, raqamli texnologiyalar yordamida shakllangan tanqidiy va evristik fikrlash ko‘nikmalari 
nafaqat ta’lim sifatini oshiradi, balki talabalarni XXI asr talablariga mos ravishda raqobatbardosh mutaxassis 
sifatida tayyorlashga xizmat qiladi.

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


